
Делегација на Државниот завод за ревизија во состав: Насер Адеми, заменик на главниот државен ревизор, Тања Јаневска, помошник на главниот државен ревизор и м-р Цвета Ристовска, помошник на главниот државен ревизор, учествуваше на XXIII INCOSAI (23-ти Меѓународен конгрес на врховните ревизорски институции), кој се одржа во Москва, Руска Федерација од 25-28 март 2019 година. 

На настанот кој се одржа Московската државна изложбена сала „Манеж“, учествуваа 787 претставници од 169 земји, што претставува 87% од бројот на полноправни членки на INTOSAI. Домаќин на настанот беше Комората за сметки на Руската Федерација предводена од нејзиниот претседател г. Алексеј Кудрин.

На 25 септември 2019 година Комората за сметки на Руската Федерација стана претседател на INTOSAI - Меѓународната организација на врховни институции за ревизија. Во текот на следните три години, таа ќе ја предводи агендата на меѓународната ревизорска заедница.

На инагуративната церемонија, честитки за претседателството на Комората на сметки на Руската Федерација изразија Претседателот на Русија г. Владимир Путин, градоначалник на Москва г. Сергеј Собјанин, претставниците на Коморите на Сојузното собрание г. Сергеј Рјабухин и г. Александар Жуков, генералниот секретар на INTOSAI и претседател на австрискиот ревизорски суд г-ѓа Маргит Кракер и претседателот на Државниот завод за ревизија на Обединетите Арапски Емирати, д-р Хариб Саид Ал Амими.
Генерални пленарни сесии
На XXIII INCOSAI се одржаа две генерални пленарни сесии (25 и 27 септември 2019 година). Клучни одлуки од генералните пленарните сесии се:

· Беа одобрени измените на Статутот на INCOSAI;

· Донесени се тригодишниот буџет на INTOSAI за 2020-2022 година и индексирање на членарината;
· Донесен е Стратешкиот план на INTOSAI за 2020-2022 година;

· Беа одобрени Стандардите INTOSAI-P 10 (клучни принципи на независност на ВРИ, како неопходни услови за спроведување на државна ревизија) и INTOSAI-P 50 (адаптирани принципи кон специфичната содржина на судските активности на ВРИ со соодветна надлежност);

· Беа одобрени Упатството за ревизија на информациски системи (GUID 5100) и Упатството за развој и употреба на клучни национални индикатори (GUID 5290);

· Избрани се нови членови на Управниот одбор:

· ВРИ на Бразил како прв потпретседател на Управниот одбор за 2020-2022 година, домаќин на Конгрес во 2022 година и член на Управниот одбор до 2031 година,

· ВРИ на Саудиска Арабија како претседател на Комисијата за политика, финансии и администрација и втор заменик-претседател на Управниот одбор,

· ВРИ на САД како раководител на Меѓународниот весник за државна ревизија на INTOSAI до 2025 година,

· ВРИ на Норвешка како раководител на Иницијативата за развој на INTOSAI (IDI) до 2025 година,

· ВРИ на Алжир како претставник на AFROSAI до 2025 година,

· ВРИ на Намибија како претставник на AFROSAI до 2025 година,

· ВРИ на Јапонија како претставник на ASOSAI до 2025 година,

· ВРИ на Тајланд како претставник на ASOSAI  до 2025 година,

· ВРИ на Полска како претставник на EUROSAI до 2025 година,

· ВРИ на Португалија како претставник на EUROSAI до 2025 година.

· ВРИ на Јамајка и Литванија беа избрани за надворешни ревизори на INTOSAI.
ТЕМАТСКИ ПЛЕНАРНИ СЕСИИ
На Конгресот беа опфатени две тематски пленарни сесија и тоа:
· Пленарна сесија на тема I „Информативни технологии за развој на јавната администрација“ и

· Пленарна сесија на тема II „Улогата на врховните ревизорски институции во остварувањето на националните приоритети и цели“.
Пленарна сесија на тема I „Информативни технологии за развој на јавната администрација“
Пленарната сесија на тема I се одржа на 26 септември 2019 година и беше модерирана од претседателот на ВРИ на Кувајт.

За време на презентацијата на содржините на материјалот за дискусија, се одржа гласање за прашањето „Дали се согласувате дека поефикасното користење на информатичката технологија ќе ги подобри можностите на јавната администрација?“. Повеќе од 90% од присутните се согласија со оваа изјава.

На пример, во Мексико, информатичките технологии активно се користат во анализата на буџетот и другите финансиски информации. Одговарајќи на прашањето „Сметате ли дека големите податоци се основен стратешки ресурс во јавната администрација?“ 96% од испитаниците одговорија „Да“.

Во однос на употребата на информатичката технологија, беше идентификуван клучниот проблем - поврзан со недостаток на размена на податоци со други државни органи. Затоа, се пристапува кон е-влада како единствен извор на податоци. Беше гласано прашањето „До кој степен се користат информатичките технологии во вашите ВРИ?“, 52% одговорија дека ИТ се применува во скоро секоја организациона единица. Во 29% од одговорите, ИТ се применува само за сметководствената и административната работа, а 19% одговориле дека работат врз основа на технологии за е-влада.
За време на сесијата, генералниот контролор на Соединетите Држави истакна три клучни аспекти:

1. Светот на информатичката технологија ја подобрува владината транспарентност и одговорност;

2. Ефикасноста и ефективноста на ИТ системите во јавната администрација влијаат на благосостојбата на граѓаните;

3. Влијанието на ИТ системите врз квалитетот на ревизијата.
Беа споделени искуствата на ВРИ на Обединетите Арапски Емирати, Индонезија и на Светската Банка во користењето на информационите системи. 

Пленарна сесија на тема II „Улогата на врховните ревизорски институции во остварувањето на националните приоритети и цели“

Во врска со документот за дискусија на тема II, се постави прашањето како ВРИ на национално ниво да ја задржи својата релевантност, да одговори на потребите на засегнатите страни и да придонесе за постигнување национални приоритети и цели, помагајќи да се зголеми ефективноста, отчетноста и транспарентноста на јавната администрација.

Комората за сметки на Руската Федерација беше претседател на Тема II и главен говорник. Извештаи за ова прашање беа презентирани и од:

· ВРИ на САД: „Улогата на врховните ревизорски институции во остварувањето на националните приоритети и цели“;

· ВРИ од Јужна Африка: „Како да одржиме релевантност, одговарајќи на потребите на засегнатите страни и додавајќи вредност во остварувањето на националните приоритети и цели“;

· ВРИ на Финска: „Експериментален начин на размислување и вештини за напредни ревизори“;

· Иницијатива за развој на INTOSAI (ИДИ): „Цели на одржлив развој и инклузивност“; и
· ВРИ на Костарика – „Комуникации“.

Дискусијата ја сумираше Потпретседателот на тема II - ВРИ на Италија.

ВРИ на Франција и Унгарија исто така коментираа на темата.
Покрај главните поенти упатени во текот на дискусијата, од учесниците беше побарано да одговорат на голем број прашања преку електронско гласање.

· „Кои се најзначајните ризици и пречки поврзани со советодавните услуги обезбедени од ВРИ?“. Најчестиот одговор е „Губење на независност поради судир на интереси.“
· „Главните предизвици со кои ВРИ се соочуваат при следење на спроведувањето на националните цели и целите на одржлив развој?“. Најчестиот одговор е „Квалитетот на податоците и проблеми со пристапот“.
· „Кои надлежности се најважни за ревизорите на утрешнината?“. Најчестиот одговор е „Стратешкото размислување и предвидување“.

Кога станува збор за ангажмани со засегнати страни, најчести одговори беа дека тие се  однесуваат на законодавните/судските органи и граѓаните.

За време на оваа сесија, учесниците имаа можност да поставуваат прашања преку електронски уред. Беа разгледани прашања поврзани со ревизијата на националните цели и на целите на одржлив развој, како и за одржување на независноста на ВРИ во нејзината нова улога како стратешки партнер на државата.

Пленарна сесија за дискусија и одобрување на Московската декларација

Тематските пленарни сесии на тема I и тема II на Конгресот резултираа со сесија за дискусија и одобрување на Московската декларација, која ги содржи принципите што произлегуваат од документите за дискусија.
Московската декларација обезбедува 10 насоки за развој на ВРИ со цел да се зголеми потенцијалот и нивната важност за граѓаните.

Меѓу овие области, се истакнуваат:

· Придонесот на ВРИ за одговорноста за резултатите од националниот развој и од спроведувањето на целите за одржлив развој,

· Користење на стратешки пристап во државната ревизија,

· Давање на повеќе препораки засновани врз наодите од ревизијата на ВРИ,

· Отвореност на податоците,

· Развој на анализа на податоците,

· Поттикнување на култура на експериментално размислување,

· Системско управување со ризиците во јавната администрација,

· Зајакнување на надлежностите на ревизорите и инспекторите,

· Промовирање на принципот на инклузивност,

· Конструктивен ангажман со засегнатите страни,

· Подобрување на соработката и комуникацијата со академската заедница и општеството во целина.
Дискусијата за одредбите на Московската декларација привлече голем интерес на учесниците на Конгресот, а 45 ВРИ отворено го поддржаа презентираниот документ.

Московската декларација беше поддржана од 98,9% од шефовите на националните делегации кои учествуваа во гласањето последователно на дискусиите.
Повеќе детали во врска со XXIII INCOSAI можат да се најдат на следниот линк: https://incosai2019.ru/en/
БИЛАТЕРАЛНИ СРЕДБИ НА ДЕЛЕГАЦИЈАТА НА ДЗР СО ВРИ НА ДРУГИ ЗЕМЈИ
Средба со делегацијата на Канцеларијата на државниот ревизор и омбудсман на Израел
Делегација на Државниот завод за ревизија за време на XXIII INCOSAI во Москва, на 26 септември 2019 година, оствари средба на највисоко ниво со делегацијата на Канцеларијата на Државниот ревизор и омбудсман на Израел.

По преставување на двете делегации, државниот ревизор и омбудсман на Израел г. Матанјаху Енглман иницираше идна соработка со Државниот завод за работа заради унапредување на капацитетите за ревизија.  
Делегација на ДЗР се заблагодари на иницијативата и изрази подготвеност за понатамошна соработка која ќе биде детализирана во наредниот период.
Средба со делегацијата на Американската владина канцеларија за одговорност - U.S. GAO

Делегацијата на Државниот завод за ревизија, на 27 септември 2019 година во Москва оствари средба со делегацијата на Американска владина канцеларија за одговорност (U.S. GAO), предводена од г. Џин Додаро, главен раководител на оваа врховна ревизорска институција во Соединетите Американски Држави.   

За време на средбата беше иницирана потребата за поддршка од страна на Американска владина канцеларија за одговорност за зајакнување на капацитетите за ревизија на Државниот завод за ревизија, особено во однос на ревизијата на успешност каде колегите од САД имаат значително искуство.  

г. Додаро информираше за можните начини на соработка за надградување на ревизорските вештини кои ги нуди U.S. GAO, како и примери за соработка со повеќе врховни ревизорски институции во регионот и пошироко. 

Двете делегации изразија задоволство за можноста за взаемна соработка и разменија контакти за договарање на понатамошните активности.

Скопје, 29.01.2020 година

